
ABSTRAKTI
Ne jetojmë në një epokë ku teknologjia është kudo rreth nesh, ku teknologjia po e shoqëron
punën tonë pothuajse në çdo vend. Ne e dimë rëndësinë e të dhënave në industri, financa,
biznese, kompani etj. Sot, të dhënat na vijnë në forma të ndryshme dhe burime të
shumëfishta, ndryshe nga epoka e mëparshme. Duke pasur parasysh organizatat e mëdha të
cilat përbëhen nga departamente të ndryshme dhe kanë nevojë që këto të dhëna t’i kenë në
një vend të vetëm, për këtë arsye të veçantë ne kemi nevojë për Data Warehouse. DWH
mund të përkufizohet si një koleksion i informacionit të korporatës dhe të dhënave që
rrjedhin nga sistemet operacionale dhe burimet e tjera të jashtme të të dhënave. Të dhënat
këtu janë të populluara në DWH me nxjerrjen, transformimin dhe ngarkimin. Kompanitë të
cilat janë me një ekip të përkushtuar për ruajtjen e të dhënave mendojnë më herët se të tjerët
në zhvillimin e produkteve, kohën e prodhimit, analizën historike dhe parashikimin dhe
statisfaksionin e konsumatorëve. Business Intelligence (BI), nga ana tjetër, përshkruan një
sërë mjetesh, metoda dhe Tools që transformojnë të dhënat e papërpunuara në modele
kuptimplota për njohuri të zbatueshme dhe përmirësimin e proceseve të biznesit. Ruajtja dhe
menaxhimi i të dhënave dhe analiza e të dhënave mund të shihen si pjesë ose faza të
Business Intelligence. Problemi më i zakonshëm në ruajtjen e të dhënave është cilësia e të
dhënave, qëndrueshmëria, saktësia, kompleksiteti, siguria dhe koha e duhur. DWH siguron
bazën për analizën e cilësisë së të dhënave në dispozicion duke nxjerrë informacion të saktë
nga të dhënat. Sikurse shumë industri, sektori bankar është duke u ballafaquar me sfida të
ndryshme sa i përket ruajtjes së të dhënave, duke u munduar që të përshtasin teknologjinë e
duhur për t’iu ofruar shërbime sa më të mira klientëve. Edhe bankat në internet po bëjnë
industrinë bankare për t'u përgjigjur në kohë reale. Por, për fat të mirë, raportimi i
pajtueshmërisë do të jetë i menaxhueshëm me Data Warehouse që mban të gjitha të dhënat
në një vend. Procesimi i të dhënave të mëdha është njëra ndër temat më të përfolura në
botën teknologjike kohëve të fundit. Ky studim do të bëjë një hyrje të thjeshtë në konceptet
themelore të procesimit të rrjedhës së Data Warehouse, konceptet e saj, arkitekturën, skemat
dhe ndërlidhjen me disa lloje të databazave dhe Business Intelligence, rëndësia e tyre në
sektorin bankar, si dhe në fund trendin e Data Warehouse dhe Business Intelligence.

1. HYRJE
Çdo ditë qindra miliona njerëz bëjnë fotografi, video, tekste dhe shkëmbejnë të dhëna në një
mënyrë apo në tjetrën. Ky trend i të dhënave po rritet me shpejtësi. Sasia totale e të dhënave në
vitin 2013 në botë ishte 4.4 zettabyte, kjo do të rritet deri në 44 zettabyte deri në vitin 2020. Me
rritjen e kërkesave për ruajtjen dhe përpunimin e të dhënave, janë zhvilluar edhe sisteme të
ndryshme për menaxhimin e tyre.Të gjitha këto të dhëna të cilat shkëmbehen çdo ditë ruhen në
databaza të ndryshme.Databaza është një vend i organizuar për ruajtjen e të dhënave.Kurse të
dhënat janë fakte të papërpunuara në formën e tekstit, numrit, fotografisë, audio dhe video të
transmetuara në formë të sinjalit elektrik dhe të ruajtura në mediume të ndryshme. Në anën tjetër
një databazë më e madhe e cila mundëson ruajtjen e të dhënave nga burime të ndryshme e
quajmë Data Warehouse. Data Warehouse edhe një databazë relacionale e cila e ka për qëlllim
kryesor ruajtjen e historikut të të dhënave. Që një kompani të jetë e suksesshme DWH & BI janë
thelbësore. BI është e rëndësishme sepse është aktiviteti që ka njërin nga rolet kyqe në rritjen e
çdo kompanie.BI bazuar në teknologjinë Data Warehouse nxjerr informacionet nga sistemi
operacional i një kompanie, institucioni financiar apo edhe korporata.
Të dhënat transformohen (pastrohen dhe integrohen) dhe ngarkohen në DWH. Një tjetër e mirë
që është e DWH është se të dhënat nuk mund të ndryshohen si dhe nuk mund të fshihen.
Pa procesin e vizualizimit të të dhënave DWH nuk mund të bëhet. Të dhënat e mbledhura nga
burime të ndryshme dhe të ruajtura në baza të ndryshme të të dhënave nuk mund të vizualizohen
direkt. Deri tek procesi i visualizimit të të dhenave, janë disa procese të cilat duhen të ndodhin
paraprakisht, transformimet e të dhënave me anë të ETL Tools. Ky punim do të shqyrtojë
ndërlidhjen e Data Warehouse me Business Intelligence, cila ETL tool përdoret më së shumti,
roli i Data Warehouse në sektorin bankar si dhe në fund trendi i Data Warehouse, dhe Business
Intelligence.

2. SHQYRTIMI I LITERATURËS
2.1 Data Warehouse
Përpunimi i të dhënave ka fillur qysh në vitet e hershme të viteve 1950-ta dhe 1960-ta, duke
përdorur shiritat magnetik për deponim dhe kartat e shënuara për input.Nevoja për DWH lindi
me evolimin e sistemeve kompjuterike, që filluan të bëheshin më komplekse.
Data Warehouse u zhvillua në fund të viteve 1980-ta. Mirëpo në vitin 2000 shumë biznese e
vërejtën se databazat e tyre po populloheshin me një numër të madh të të dhënave, dhe kishin
mungesë të tyre gjatë raportimeve. Kështu lindi edhe nevoja për zhvillimin e DWH, një zgjidhje
kjo që u ndihmoj mjaft shumë bizneseve dhe po vazhdon t’a bëjë atë. DWH mund të jetë
gjithashtu një element thelbësor në përpjekjet e kompanisë ISO 9000.DWH u ofron njerëzve në
të gjitha nivelet e organizatës një mundësi për t’i analizuar të dhënat dhe të kontribojë në
përpjekjen për cilësi.DWH e kryen një punë jashtëzakonisht të rëndësishme dhe aspak të lehtë,
për t’i bashkuar të gjitha të dhënat është mjaftë e vështirë. [1]
Data Warehouse është databazë relacionale e cila është e dizajnuar për analizë dhe query. Data
Warehouse popullohet nga burime të ndryshme, diçka që edhe e dallon nga një Databazë
operacionale.
Data Warehouse mund të kuptohet si një magazinë e bazave të të dhënave, që i ruan të dhënat në
format të zakonshëm nga burime të ndryshme, të cilat vendosin një bazë për Business
Intelligence.Këtu të dhënat ruhen në tabelat fakt & dimension. [2]
Për Data Warehouse hasim në përkufizime të shumta, mirëpo definicioni më i përdorur për
DWH është:


“Data Warehouse është një koleksion i të dhënave të orentuara ndaj subjektit, të
integruara, të pandryshueshme dhe në varësi të kohës.” - Bill Inmon, Father of Data
Warehousing.

Disa biznese dhe industri kërkojnë më shumë analiza të të dhënave sesa të tjerët.Për shembull,
Amazon përdor të dhënat në kohë reale për të rregulluar çmimet 3-herë në ditë.Kompanitë e
sigurimeve gjenerojnë raporte të ndryshme, industria e lojrave duhet që të reagojë në kohë reale
në mënyrë që t’ia lejoj përdoruesit përvojën e dëshiruar.DWH i mundësojnë të gjitha këto
aktivitete.Data Warehouse dhe baza e të dhënave, i kanë disa ngjashmëri.Nga të dyja mund të
bëhen queries, që të dyja ruajn sasi të mëdha të të dhënave, që të dyja i ruajnë të dhënat në
tabela, por baza e të dhënave i ruajnë të dhënat në tabela që janë dy-dimensionale, ndërsa Data

Warehouse në tabela shumë-dimensionale për shkak se numri i të dhënave në DWH është më i
madh.[3]

Figura 1: Data Warehouse

Arkitektura e Data Warehouse
Tek arkitektura e Data Warehouse kemi këto shtresa:
Data Source Layer: Kjo shtresë e përmban burimin e të dhënave, i cili edhe do të përdoret për
nxjerrjen e informacionit.Ky informacion mund të ekzistojë brenda organizatës (sistemi i burimit
të brendshëm) apo edhe jashtë saj (sistemi i burimit të jashtëm), në këtë shtresë të dhënat mund
të ekzistojnë në formate të ndryshme si: Databazë, Web Shërbime, Files (Excel, PDF, TXT etj).
Këtu edhe ekziston edhe një formë tjetër e të dhënave janë edhe ato të pastrukturuara.
Data Acquisition & Integration Layer – Staging Area:Kjo shtresë është ndërmjet burimeve të të
dhënave dhe EDWH.Kjo shtresë është përgjegjëse për marrjen e të dhënave nga burimet e
brendshme dhe të jashtme.Përderisa të dhënat ruhen në formate të ndryshme, duhet përdorur
teknologji të ndryshme për të nxjerrur këto informacione.Detyra kryesore e kësaj shtrese është që
t’i nxjerrë informacione të pastërta dhe të transformuara, të cilat më pas do të ngarkohen në
EDW.Kjo shtresë i përmban disa komponente: Landing & staging area, Data Integration
Tool(ETL) dhe Data Quality.

Business Intelligence Layer: Shtresa e fundit, shtresa e BI do të i’u ofrojë përdoruesve
informacionin e kërkuar në formatin e kërkuar.Këtu zakonisht gjenerohen raporte, të cilët pastaj
përdoren nga BI përdoruesit për analizë. Komponentet kryesore të BI janë: Shtresa e prezentimit,
Raportet statike standard, Dashboards, Zbulimi i të dhënave dhe eksplorimi, Gjeo-statistikat dhe
Siguria. [4]

Ndërsa Data Warehouse i posedon këto veti:

E orientuar ndaj subjektit
Dizajnimi i DWH është krijuar për të ndihmuar në analizimin e të dhënave. Si shembull mund të
marrim një kompani, dhe ne kemi nevojë që t’i marrim të dhënat rreth shitjeve të produkteve që i
bënë kompania, dhe në mund të krijojmë një DWH e cila fokusohet mbi shitjet. Më anë të kësaj
DWH ne mund të marrim përgjigjie mbi pyetje të tilla si: Nga cili klient kishim shitje më shumë,
në ndonjë artikull specifik? Dhe kjo aftësi për të përcaktuar një data warehouse sipas subjektit,
shitjet në këtë rast e bënë DWH të orientuar ndaj subjektit.
E integruar
Të dhënat në Data Warehouse integrohen nga burime të ndryshme të dhënash. Disa burime mund
t’a identifikojnë një produkt në mënyra të ndryshme, mirëpo në DWH këto të dhëna ruhen në një
vend pa marrë parasysh që vijnë nga burime të ndryshme. Nuk ka nevojë të kërkohen të dhënat
në tabela të ndryshme.
E pandryshueshme
Të dhënat, pasi që hyjnë në Data Warehouse ato nuk mund të ndryshohen. Kjo për arsye se
qëllimi i DWH është që të ruaj historikun e të dhënave, në mënyrë që të bëhet analiza se çfarë ka
ndodhur.
Në varësi të kohës
Historiku i të dhënave mbahet në DWH. Të dhëna nga që mund të marrësh në Data Warehouse
mund të jenë të dhëna që kanë qenë para 3 muajsh, 6 muajsh, 12 muajsh apo edhe të dhëna më të
vjetra.DWH bie në kontrast me sistemin transaksional ku aty mund të marrësh vetëm të dhënat e
fundit. [5]

4 Komponentet e Data Warehouse janë: Load Manager, Warehouse Manager, Query Manager
dhe End-user access tools.

Load Manager: Ndryshe quhet edhe komponent i përparmë.Ka një funksion të gjithanshëm sa i
përket operacioneve që kanë të bëjnë me të dhënat, që nga nxjerrja e tyre, transfomimi e deri te
dërgimi i tyre në DWH.
Warehouse Manager: Roli i tij është që t’i menaxhojë të dhënat në DWH, dhe siguron
qëndrueshmëri, siguri, denormalizim, transformim të të dhënave.
Query Manager: Ndryshe njihet edhe me emrin si komponentë backend-i kryen funksionet në
lidhje me pytësorët dhe lidhjen e tyre me tabela.
End-user access: Kjo komponentë ka gjithsejë pesë kategori të ndryshme.Raportimin e të
dhënave, Query Tools, Mjetet e zhvilimit të aplikacionit, OLAP Tools dhe data mining Tools. [6]
Skemat e Data Warehouse
Skema është një përshkrim logjik i gjithë bazës së të dhënave. DWH në përgjithësi përdorin
skema të normalizuara ose jo të normalizuara.Ashtu si një databazë, një Data Warehouse
gjithashtu kërkon të mbajë një skemë. Një bazë e të dhënash përdor modelin relacionale, ndërsa
në anën tjetër një DWH përdorë ndonjërën nga skemat, Star, Snowflake, dhe Fact
Constellation.Mirëpo dy skemat të cilat përdoren më shumë janë skema Star dhe
Snowflake.Organizimi i Databazës duhet të duket si biznes, duhet të jetë i lehtë për përdoruesin,
dhe duhet të jetë i thjeshtë. [7]
Skema yll
Quhet skema yll për shkak se struktura e saj ka ngjashmëri me yllin, dhe është skema më e
thjeshtë në Data Warehouse. Qendra e skemës yll është një fact table, dhe përreth saj janë tabela
dimensionale të lidhura.Çdo tabelë dimensionale lidhet me tabelën fakt nëpërmjet një çelësi
primar.Nga ana tjetër tabelat e dimensioneve nuk janë të lidhura njëra me tjetrën. Dhe skema yll
është skema më e thjeshtë në DWH.Nuk e përdorë normalizimin, është e lehtë për t’u kuptuar
dhe dizajnuar.Si Data Model është Top-down, mund t’i përdorë disa çelësa të
jashtëm.Kompleksitetin e Query e ka të ulët.

Figura 2: Pamje e skemes YLL
Disa nga karakteristikat e skemës yll janë:


Çdo dimension në një skemë yjesh përfaqësohet me tabelën e vetme me një dimension.



Tabela e dimensionit duhet të përmbajë grupin e atributeve.



Tabelat e dimensionit nuk janë të bashkuara me njëra-tjetrën



Tabelat e dimensioneve nuk normalizohen



BI Tools e përkrahin skemën yll. [8]

Skemat yll përdoren edhe për data mart të thjeshta edhe për data warehouse shumë të mëdha.

Skema Snowflake
Skema Snowflake është shtesë e skemës yll. Quhet Snowflake për shkak të ngjashmërisë që ka
me Snowflake. Tabelat dimensionale janë të normalizuara për dallim nga skema Yll.Për dallim
nga skema Yll, skema Snowflake është mjaftë e vështirë për t’u kuptuar dhe për t’u dizejnuar.Si

data model është Bottom-up, query complexity e ka të lartë.Mund t’a ulë eficiencën pasi që do të
duhen më shumë joins për t’a ekzekutuar një query.

Figura 3: Pamje e skemes Snowflake
Karakteristikat e skemës Snowflake:
1. Përfitimi kryesor i skemës Snowflake qëndron tek hapësira e vogël që zë në disk.
2. Më e lehtë për të implementuar një dimension tablë.
3. Nivel të ulët të redudancës së të dhënave.
4. Dizajn kompleks të databazës.

Që të dy skemat të cekura më lartë janë modele relacionale që përdoren për të organizuar data
warehouse apo data marts. [9] Pa marrë parasysh ngjashmëritë që i kanë njëra me tjetrën ato
përsëri kanë edhe diferencat dhe pëparësitë e tyre.
Skemat Yll dhe Snowflake përdoren për dizajnim të DWH.Që të dyja këto i kanë dobitë dhe
mangësitë e tyre, megjithatë skema Snowflake e minimizon redudancën e të dhënave, nuk
përdoret aq shumë sa përdoret skema Yll.

Arkitekturat e Data warehouse
Në varësi të nevojave të ndonjë kompanie apo ndonjë biznesi variojnë edhe arkitekturat e Data
Warehouse.

Mirëpo 3 nga arkitekturat më të zakonshme janë:


Data Warehouse Architecture(Basic)



Data Warehouse Architecture(with Staging Area)



Data Warehouse Architecture(with Staging Area and Data Marts) [10]

Arkitektura e DWH është duke ndryshuar.Kompanitë gjithnjë e më shumë po largohen nga
arkitekura tradicionale dhe po lëvizin drejt DWH të bazuar në cloud, për shkak të arsyjeve të
cilat ata i konsiderojnë si më të përshtatshme, p.sh në arkitekurën e bazuar në cloud nuk ka
nevojë për të blerë pajisje fizike, është më e shpejtë dhe më e lire për t’i përmirësuar DWH – të,
si dhe analizat më komplekse mund të përfundohen shumë më shpejtë në krahasim me atë
tradicionale.Platformat Data Warehouse që janë të bazuara Cloud e njëra ndër to edhe skema
SnowFlake, mundësojnë administrim më të ulët të sistemit, ulje të kostos, performance më të
mire, eliminim të gabimeve, zhvillim, më të lehtë. Tek arkitektura tradicionale ekzistojnë tre
modele të përbashkëta të Data Warehouse: Virtual Warehouse, Data Mart dhe Enterprise Data
Warehouse.
Virtual Warehouse: Tek Virtual Warehouse databazat janë të ndara, mirëpo kërkimi mund të jetë
i përbashkët, gjë që e ndihmon përdoruesin t’i ruaj të dhënat në mënyrë të njejtë si të ishte një
database.
Data Mart: Përdoret për të raportuar analizat specifike të të dhënave të një biznesi.Këtu të dhënat
grumbullohen nga disa sisteme për një fushë të caktuar.
Enterprise Data Warehouse: Tek EDWH mbahen të gjitha të dhënat që e mbulojnë organizatën,
dhe i integron të dhënat nga të gjitha njësitë e biznesit. [10]

Figura 4: Arkitektura e Data Warehouse

Objektet e Data Warehousing
Tabelat fakt dhe tabelat e dimensioneve janë dy tipe objektesh që përdoren zakonisht në skemat
dimensionale të një Data Warehouse.
Tabela Fakt
Një tabelë fakt është tabela e cila vendoset në qendër të një skeme ylli në DWH. Një tabelë fakt
shpesh është e de-normalizuar.Një tabelë e tillë punon me tabela të dimensioneve. Një tabelë fakt
përmban të dhënat të cilat duhet të analizohen. Përbëhet nga dy lloje të kolonave.Kolona e
foreign keys që e lejon të ketë lidhje me ndonjë tabelë të dimensioneve, dhe kolona e masave e
cila i përmban të dhënat të cilat janë duke u analizuar. [11]
Tabela Dimension
Një tabelë e dimensioneve është tabelë në skemën yll të një DWH. Një tabelë dimensioni ruan
atributet ose dimensionet të cilat i përshkruajnë objektet në një tabelë fakt. Tabelat dimension
kanë celës primar i cili e identifikon secilin rresht në mënyrë unike. Tabela Dimensionale

shoqërohet me tabelën Fakt me anë të këtij celësi. Ashtu si edhe tabelat fakt, edhe tabelat e
dimensioneve shpesh janë të de-normalizuara, për shkak që janë të ndërtuara për t’i menaxhuar
transaksionet e përdoruesve në mënyrë sa më të lehtë.Mund t’a marrim si shembull dimensionin
e kohës, që duhet të përmbajë cdo orë, ditë, javë, muaj, dhe vit që nga momenti kur biznesi ka
hyrë në funksion.Tabelat e dimensioneve janë zakonisht të vogla, mirëpo ka raste kur mund të
jenë edhe të mëdha. [12] Tabelat e dimensionit mund të përdoren për raporte, dhe nëse ka
ndryshime atëherë ndryshimi bëhet vetëm në tabelën e nevojshme, dhe nuk afektohen tabelat e
tjera.
Përparësitë e Data Warehouse janë:


DWH u lejon përdoruesve të biznesit që të gjejnë të dhënat e duhura nga disa burime të
ndryshme në një vend të vetëm.



DWH siguron informacion të qëndrueshëm,



DWH ndihmon integrimin e shumë burimeve të të dhënave për të reduktuar stresin në
sistemin e prodhimit.



DWH ndihmon në reduktimin e kohës për raportime edhe analiza të ndryshme.



DWH përmban një sasi të madhe të dhënave historike.

Mangësitë e Data Warehouse janë:


Nuk është vend ideal për të ruajtur të dhëna të pastrukturuara.



Mund të vjetërohet relativisht shpejtë.



Vështirë që të bëhen ndryshime.



DWH nuk është aspak e lehtë për tu përdorur nga përdoruesit mesatar.

2.2 ETL Tools
Gjatë kohës përderisa punon me databaza të ndryshme është thelbësore që ato të dhëna të
formatohen dhe të përgatiten në mëyrë që të ngarkohen në sistemet e ruajtjes së të dhënave. ETL
shkurtesë për 3 funksionet Extract, Transfer dhe Load, që të tri këto funksione janë të ndara
mirëpo janë të rëndësishme dhe të kombinuara në një program të vetëm i cili ndihmon në
përgatitjen e të dhënave dhe në menaxhimin e tyre. Secili nga ky funksion nënkupton një proces
në lëvizjen e të dhënave nga burimi i tyre në ndonjë sistem të ruajtjes së të dhënave i cili edhe
shpesh është i referuar si DWH. Këto funksione kryejnë punë të rëndësishme në bazë të të
dhënash ku secili e ka edhe rolin e tij, duke filluar nga:

Extract: Funksioni i Extract është që të lexojë të dhënat nga një database dhe të sigurohet që ato
të dhëna po shkojnë në destinacionin e duhur, duke përdorur burime minimale. Duhet pasur
kujdes që kjo të mos ndikojë në mënyrë negative në sistem, si dhe mos t’a ngadalësoj kohën e
përgjigjies.
Transform: Ky filtër i funksionit e ka për detyrë që t’i pastrojë të dhënat me anë të tabelave për
kërkim apo duke bërë kombinime në mes të dhënave, duke i transformuar ato në gjendjen e
dëshiruar. Këtu përfshihen disa hapa, si validimi, mospranimi i të dhënave nëse ato nuk janë
transformuar si duhet, intregrimi i të dhënave, konvertimi, verifikimi i të dhënave, kërkimi i tyre.
Load: Load është edhe faza e fundit e një procesi ETL. Funksioni i Load është që t’i shkruaj të
dhënat që janë nxjerrur dhe transformuar
Duke marrë në konsideratë se përbërja e DWH është heterogjene, pasi që të dhënat vijnë nga
burime të ndryshme, lind nevoja për ETL tools që këto të dhëna t’i bëjnë homogjene, gjë që ua
lehtëson shumë punën analistëve të të dhënave për të nxjerrë informacionet e nevojshme. ETL
është e shpejtë dhe e lehtë për tu përdorur në krahasim me metodat tradicionale që janë përdorur
në të kaluarën për t’i lëvizur të dhënat. ETL tools përmbajnë graphical interfaces që e shpejtojnë
procesin e kërkimit të të dhënave në rreshta dhe kolona.ETL Tools ofrojnë shërbimin më të mirë
për t’i dërguar të dhënat komplekse e me vëllim të madh të të dhënave në destinacion në
grumbull.Përvec që thjeshtojnë detyrën, ato ndihmojnë edhe në llogaritje, manipulime me vargje,
në ndryshimet eventuale të të dhënave si dhe integrimin e tyre. [13] Kemi ETL Tools të
ndryshme, mirëpo ajo e cila rënditet e para nga 20 ETL Tools më të mirat në vitin 2018 është
QuerySurge.
QuerySurge
QuerySurge është testing solution e ETL e zhvilluar nga RTTS. Është ndërtuar posaçërisht për të
automatizuar testimin e Data Warehouse dhe të Big Data. Kjo ETL Tool siguron që të dhënat të
mbesin të paprekura dhe të shkojnë në destinacionin e duhur. Disa nga cilësitë që e
karakterizojnë QuerySurge janë: përmirësimi i cilësisë së të dhënave, testim në platforma të
ndryshme si Oracle, IBM, Amazon, përshpejton procesin e testimit etj. [14]
Implementimi i ETL Tool
Të gjitha kompanitë para se t’a implementojnë ETL Tool, duhet që t’a marrin një vendim, se a
do t’a ndërtojnë një të re për nevojat e tyre, apo do t’a përdorin ndonjë Tool që tashmë ekziston.

Ndërtimi për një ETL Tool tuajën është qasja e preferuar nëse është një numër i vogël i
burimeve, dhe të dhënat i përkasin të njejtit lloj.Kjo qasje kursen koston e licensimit si dhe nuk
ka nevojë për të paguar për trajnime.Nëse transformimet vazhdojnë të bëhen më komplekse, të
dhënat bëhen më të vështira për t’i menaxhuar.Benefiti kryesor i përdorimit të ETL Tools është
për shkak se ato janë të optimizuara në proceset që ndodhin.Një tjetër e mire është se disa nga
ETL Tools janë të integruara edhe me Business Intelligence Tools. Përvec QuerySurge, ETL
Tools të cilat përdoren mjaftë shumë janë edhe IBM InfoSphere DataStage, Informatica, Oracle
Data Integrator dhe SAP Data Integrator.
2.3 Data Mart
Ashtu si Data Warehouse edhe Data Mart është database e orientuar në subjekt. Mirëpo data mart
është formë e thjeshtë e DWH, e fokusuar në një objekt të vetëm dhe vetëm me disa burime të të
dhënave.Janë shumë të shpejta dhe të lehta për t’u përdorur.
Që të dyja janë repository të stukturuara, ku të dhënat menaxhohen dhe ruhen deri sa të jenë të
nevojshme për përdorim. Megjithatë, këto ndryshojnë në sferën e të dhënave të ruajtuara.
Data Warehouse janë të ndërtuara për biznese të mëdha të cilat i përfshijnë të gjitha
departamentet, ndërsa Data Mart më shumë fokusohet në një departament të caktuar. Data Mart
janë më të lehta për t’u implementuar në krahasim me data warehouse. Të dhënat mund të
ndahen dhe të ruhen në platforma të ndryshme softuerike/harduerike.Madhësia e një Data Mart
zakonisht është dhjetëra gigabytes. Për t’a implementuar një Data Mart cmimi varion zakonisht
nga$10,000, dhe këto shpenzime ndahen në Harduerike dhe Softuerike, qasje në rrjetë dhe
kufizimet në kohë si dhe kërkon zakonisht nga 3 deri në 6 muaj për t’a ndërtuar.Data Mart
ndihmojnë që të merren vendime taktike për biznese, si dhe procesi i dizajnimit të Data Mart
është i lehtë.Madhësia e Data Mart është më e vogël se 100GB, ka memorie të limituar në
krahasim me Data Warehouse.
Një Data Mart mund të krijohet nga një Data Warehouse që ka ekzistuar paraprakisht. Edhe tek
Data Mart ruhen të dhënat e transaksioneve(vlera e kohës, rëndësi numerike, referenca e një a po
më shumë objekteve).Kemi 3 lloje të Data Mart, të varura, të pavarura, dhe hibride. Këto
kategorizohen në bazë raportit që kanë me DWH, dhe në bazë të burimeve që përdoren për
krijimin e sistemit. [15]

Të dhënat e varura:
Këto të dhëna janë të krijuara nga një DWH ekzistuese.Qasja është nga lartë – poshtë.
Për t’a formuar një DWH, formohet një grup specifikk i të dhënave i grumbulluar nga data
warehouse, i cili është i ristukturuar dhe pastaj vendoset në Data Mart, ku edhe nga aty mund të
kërkohet. Mund të jetë pamje fizike ose logjike.
Pamja Logjike: Një tabelë virtuale që është logjikisht por jo fizikisht e ndarë nga Data
Warehouse.
Pamja Fizike: Bëhet nxjerrja e të dhënave nga databaza që është e ndarë fizikisht nga Data
Warehouse.
Të dhënat e pavaruara:
Këto të dhëna janë stand-alone sisteme që janë krijuar me përdorim të DWH që fokusohet në një
subject ose në një funksion të biznesit.
Të dhënat nxjerren nga burime të brendshme apo të jashtme. Të dhënat e pavaruara nuk janë të
vështira as të dizajnohen dhe as të zhvillohen.
Të dhënat hibride:
Tek të dhënat hibride bëhet kombinimi i të dhënave ekzistuese në data warehouse dhe sistemeve
të tjera operacionale. Këtu mund të kombinohen po ashtu edhe të dhënat e varura dhe të
pavarura. [16]

Figura 5: Pamje e Data Mart

2.4 Business Intelligence
Business Intelligence është një set i analizave të të dhënave dhe ka ekzistuar para
teknologjisë.Business Intelligence si term ekziston që nga vitet 1850-ta.BI ndryshe njihet si
Decision Support System. Ky term është përdorur së pari në librin e Richard Miller Devens.
Devens e ka përdorur këtë term për të përshkruar rrugën e suksesit për bankierin Henry Furnese.
Sipas tij, bankieri arriti suksesin e tij falë BI.Si potencial, BI u njoh vetëm ne vitin 1958 nga
shkencëtari Hans Peter Luhn. Ai sot edhe njihet si “Babai i BI.” Sipas njërit nga artikujt e
titulliar “ Sistemi i BI”, ai përshkruhet si një “sistem automatik i zhvilluar për të shpërndarë apo
përcuar informacione në sektorë të ndryshëm si industri, shkencë, apo organizata qeveritare.”
BI i ndihmon jashtëzakonisht shumë biznesit, duke iu treguar se cfarë ka ndodhur ose cfarë është
duke ndodhur me ju, duke e përshkruar situatën aktuale. Të dhënat BI i merr nga Data
Warehouse. [17]
Qëllimi i BI është të përdorë teknologjinë për të transformuar të dhënat në njohuri të zbatueshme
dhe për të ndihmuar përdoruesit të marrin vendime më të informuara të biznesit, qofshin ato
taktike apo strategjike.

Figura 6: Business Intelligence
Business Intelligence (BI) i shfrytëzon softuerët dhe shërbimet e tyre për të transforumar të
dhënat në mënyrë që të informohet për vendimet strategjike dhe taktike të biznesit të ndonjë
organizate.BI Tools i casen dhe analizojnë grupet e të dhënave për të arritur të nxjerrin raporte,
përmbledhje, tabela, skema, grafe për të siguruar përdoruesit në mënyrë të detajuar rreth gjendjes
së biznesit. BI haset gjithashtu edhe me emrin analizë përshkruese, që përshkruan një gjendje të

kaluar apo aktuale. “Nuk ju tregon cfarë të bëni, ju tregon cfarë ishte dhe cfarë është “– Michael
F.Gorman, Profesor në Universitetin e Dayton, Ohio. [18]
Benefitet e Business Intelligence
Ka shumë arsye pse kompanitë e përdorin BI. Disa prej tyre e përdorin për të mbështetur
funksione të ndryshme si punësimin, marketingun, prodhimin etj. Mirëpo arsyet kryesore për të
cilat përdoret BI janë:


Raporte më të shpejta, analiza apo planifikime.



Vendime më të mira për biznes.



E rrisin eficiencën.



E ulin koston.

Përveç benefiteve të BI, kemi edhe disavantazhet e saj, disa prej tyre janë: çmimi, është mjaft
kompleks për t’u implementuar në DWH, ka limit në përdorshmëri. [19]
BI Tools
BI Tools ka disa arsye se pse përdoren, si p.sh për qëllime strategjike të korporatave, vendosjen e
burimeve me kosto efektive, planifikimin e shëndetit të biznesit, marrjen e vendimeve strategjike
etj. BI Tools ndihmojnë bizneset që t’a përfshijnë BI në tërë organizatën. Disa të mira të BI
Tools janë se ato mund të integrohen dhe shfrtytëzohen lehtësisht me sistemin e cdo kompanie,
mund të ndikojnë në rritjen ekonomike, ofrojnë zgjidhje të shpejta për probleme të ndryshme,
sigurojnë pamje reale të të dhënave të organizatës, lejojnë parashikimin e rezultateve të
ardhshme etj. Business Intelligence Tools shpesh burimet e të dhënave i marrin nga Data
Warehouse.BI Tools njihen edhe me emrin Decision Support Systems. [20]Business Intelligence
Tools janë lloje të softuerëve të aplikacioneve që mbledhin dhe përpunojnë sasi të mëdha të të
dhënave të pastrukturuara nga sistemet e brendshme dhe të jashtme, duke përfshirë libra, revista,
dokumente, shënime shëndetësore, imazhe, fotografi, email, video dhe burime tjera të biznesit.BI
Tools e ofrojnë një mënyrë për t’i mbledhur të dhënat, dhe për të gjetur informacione kryesisht
përmes queries. Një ndihmesë tjetër që e ofrojnë është edhe analiza e të dhënave për të krijuar
raporte dhe vizualizime të të dhënave. [21]

Sa i përket përdorueseve të BI kemi 4 lloje të tyre.
1. Analisti i të dhënave profesionale – është analisti i cili merret me statistikat dhe ka nevojë
që të hulumtojë thellë në të dhëna. Sistemi i BI iu ndihmon atyre për të përfituar të dhëna
të reja në mënyrë që të zhvillojnë strategji unike biznesore.
2. Përdoruesit e IT: Roli i IT patjetër që është i rendësishëm në BI, sidomos në ruajtjen e
infrastukturës.
3. Udhëheqësi i kompanisë: CEO ose CXO e përmirësojnë përformancën e biznesit të tyre,
duke sjellur edhe fitimin.Dhe në fund janë edhe Përdoruesit e Biznesit.
4. Përdoruesit e Biznesit: Këta përdorues mund të gjenden nga e gjithë organizata. [22]
BI Tool më e sukseshmja për vitin 2018 ishte Tableau. Tableau është një tool e fuqishme e BI
dhe e vizualizimit të të dhënave. Për t’a përdour këtë Tool nuk është se ju duhet të keni ndonjë
njohuri rreth kodimit. Eshtë shumë e dobishme për sa i përket nxjerrjes së të dhënave,
mirëmbajtjes së sigurisë si dhe paraqitje grafike të tyre.Janë platformë e pavarur, punojnë në
arkitekturën Klient-Server për zhvillim më të shpejtë.Janë shumë të përshtatshëm për punëtorët
të cilët merren me menaxhim.Për t’i ndarë të dhënat përdoret Tableau Public, përformanca e tyre
është mjaft e mire dhe vepron edhe në të dhëna të cilat janë më të mëdha.Mund të përdoren edhe
në celular, dhe i përkrahin të gjitha versionet qe janë online në internet.Tableau Reader është
version pa pagesë, ndërsa Tableau Sever duhet paguar për license.Shpejtësia varet nga RAM dhe
numri i të dhënave.
Produktet të cilat i përkasin familjes së Tableau janë:
Tableau Desktop:
Eshtë një analizë e biznesit dhe vizulizim i tyre, të cilin cdo kush mund t’a përdorë. Me anë të
Tableau Desktop mund të lidhemi direkt me DWH, për t’i shikuar të dhënat e fundit që janë
rifreskuar.Mund të krijohen queries pa shkruar asnjë rresht kod që do të thotë se nuk duhet të
jesh IT për t’a përdorur.
Tableau Server:
Eshtë më shumë Software në nivelin ndërmarrës. Këtu mund të publikohen tabelat me anë të
Tableau Desktop dhe të shpërndahen në të gjithë organizatën me anë të Tableau Server-it të
bazuar në web.

Tableau Online:
Ky lloj e ndihmon BI që të ketë shpejtësi dhe lehtësi.
Tableau Reader:
Eshtë desktop application pa pagesë, i cili mundëson që të hapni dhe shikoni vizualizimet të cilat
janë ndërtuar më pare në Tableau Desktop. Këtu të dhënat mund të analizohet, të filtrohen,
mirëpo këto të dhëna nuk mund të modifikohen.
Tableau Public:
Edhe Tableau Public është gjithashtu software pa pagesë, që mundëson vizualizime.Por të dhënt
duhet të ruhen në worksheets në Tableau Server, të cilat mund të shikohen nga përsonat të cilët
kanë nevojë për to. [23]

Figura 7: Vizualizimi me anë të Tableau

2.5 CASE STUDY
2.5.1 Sektori Bankar
Bankat në të kaluarën kanë punuar në mënyrë të ngjashme me atë që punohet sot, përvec që puna
ka qenë më e ngadalshme dhe është përdorur kryesisht letra.
Data Warehouse e siguron bazën e nevojshme për analizën e cilësisë për të dhënat e nevojshme,
duke nxjerrë edhe të dhëna të sakta. Në vitet e fundit bankat kanë grumbulluar sasi mjaft të
madhe të të dhënave nga bizneset e ndryshme.Bankat e përdorin Enterprise Data Warehouse
(EDW), për t’a implementuar DWH në bankë merr kohë për t’a ndërtuar, zakonisht prej 2 deri në
5 vite, përvec kohës kërkon edhe një shumë të madhe parash.Raportimi për të gjitha të dhënat
bankare, si aktuale ashtu dhe historike kërkon një Data Warehouse.
Sa më shumë të dhëna, më shumë probleme! Bankat zhvillojnë aplikacione të ndryshme,
varësisht nga nevoja që kanë për to. DWH kujdesen për menaxhimin e të dhënave më komplekse
- për të përpunuar sasi të mëdha të të dhënave dhe për të siguruar saktësinë - dhe për t’a bërë më
të lehtë për t'u përqëndruar në analizë të tyre[24].Përvec fitimit bankës patjetër qe i intereson se
cfarë nuk po funksionon në mënyrën më të mirë të mundshme, në mënyrë që t’a përmirësojnë atë
departament, aplikacion apo ndonjë gjë tjetër në raport bankë – konsumatorë. Duke pasur
parasysh që trendet gjithnjë po ndryshojnë me kalimin e kohës, lind edhe nevoja për të dhëna
historike. Problemi me të dhënat historike mund të jetë i vështirë për t’u arritur. Eshtë kudo dhe
në cdo sistem. Raportimi për të gjitha të dhënat bankare, si aktuale ashtu edhe historike kërkon
një DWH. Në DWH mund të i’u jepet casje përsonave të cilët kanë nevojë që të gjenerojnë
raporte. Të dhënat operacionale janë të vështira për të punuar me to, sidomos në industrinë
bankare. Njerëzit mund të shkruajnë raporte për të dhëna të gabuara, pa e ditur atë. Kjo ndodh
para se këto të dhëna të kalojnë në duar të profesionistëve.DWH mund të veprojë si
ndërmjetësues në mes të dhënave operacionale dhe profesionistëve. Mund t’i përpunojë të
dhënat, t’i sigurojë ato në mënyrë që në fund të ofrojnë raporte të sakta dhe të qëndrueshme për
analizë[25].Një arsye tjetër pse bankat e zgjedhin DWH është sepse DWH krijon një kopje të të
dhënave, në këtë mënyrë këtë kopje mund t’a marrë cdo profesionist bankar për analiza, duke
ruajtur data set-in origjinal, si dhe gjithashtu të hulumtojnë tregun, analizën e përformancës së
produktit, menaxhimin e burimeve.

Duke i’u falenderuar Raiffeisen Bank Kosova, unë kisha mundësinë që gjatë dy muajve të
praktikes sime të shoh nga afër se si funksionon Data Warehouse në sektorin bankar, si dhe
gjithashtu kam pas pasur mundësinë që t’i përdor dy nga ETL Tools, DataStage & ODI.
Duke pasur parasysh se bankat kanë të bëjnë me një numer të madh të dhënash nga
departamentet e ndryshme, patjetër që hyn në punë DWH, më saktësisht GDWH.Një qështje
mjaft me rëndësi është edhe siguria që i kushtohet DWH.Sigurisht të gjithë dëshirojnë që të
dhënat e tyre të jenë të sigurta.Në bankë kemi të dhënat e transaksionit për të gjitha llogaritë, e që
këto të dhëna ruhen në Data Warehouse.Këtu lind pyetja se kujt i lejohet që të ketë mundësi të
ketë akses në këto të dhëna.Zgjidhja qëndron në klasifikimin e të dhënave që është sipas
funksionit.Përvec sigurisë, rol të rëndësishëm në DWH luan edhe testimi ku janë gjithësej 3
nivele: Unit Testing, Integration Testing dhe System Testing.Secili nivel e ka rolin e tij se
varësisht a dëshirojmë të testojmë një njësi të vetme të DWH, disa module apo tërë sistemin.Ku
edhe qëllimi i testimit është që të shikohet se a po bashkëpunojnë të gjitha modulet njëra me
tjetrën.
DataStage
DS është një ETL Tool, e cila mund të nxjerrë të dhëna, t’i transformojë ato, si dhe t’i ngarkoj
ato në objektet e caktuara. IBM InfoSphere DataStage është një platformë kryesore ETL që
integron të dhënat në sistemet e ndërmarrjeve të shumëfishta.Këtu integrohen të dhëna
heterogjene, duke përfshirë Big Data të pasivizuara(bazuar në Hadoop) ose të dhëna të cilat janë
në lëvizje(bazuar në stream), si në platformat kryesore ashtu edhe në platformat e shpërndara.DS
zbaton ngarkesën e punës, e bënë integrimin e të dhënave në mënyrë të lehtë dhe të shpejtë si dhe
në kohë reale.[26]
Oracle Data Integrator
Një produkt softuerikë mjaftë i përdorur është edhe ODI. Oracle e bleu Sunopsis në Tetor të vitit
2006 dhe e ri-emëroi atë si Oracle Data Integrator.ODI siguron një casje të re të dizajnimit të të
dhënave pasi që ato të transformohen, dhe siguron që këto transformime të kenë mirëmbajtje, të
jenë të shpejta dhe të thjeshta. Njëra nga arsyet se pse përdoret shumë ODI është padyshim për
shkak të kostos. Disa arsye tjera janë garantimi i përformancës në nivelin më të lartë, validimin e
të dhënave,infrastrukturë të unifikuar, si dhe nuk është platformë e varur që do të thotë se nuk ka
nevojë për ETL Tools si ndërmjetësues. ODI bazohet në arkitekturën ETL, gjë që e eliminon
nevojën për një server standalone.Versioni i fundit i ODI është ODI 12C. [27]

Jo të gjitha bankat i përdorin ETL Tools të njejta, secila bankë i përdorë ETL Tools që i kanë në
politikat e brendshme të tyre, dhe varësisht nevojave të tyre, si dhe të dhënat e mëdha të cilat
qarkullojnë nëpër banka priten që të zëvendësohen me Data Lake, për shkak që aty të dhënat
fillimisht ngarkohen dhe pastaj transformohen.Megjithatë shqetësimi kryesor mbetet siguria e të
dhënave.

3. DEKLARIMI I PROBLEMIT
Kompanitë po lëvizin gjithnjë e më shumë nga DWH në Cloud, duke përfituar nga kursimet e
kostos dhe menaxhim më të mire.Arkitektura e bazuar në Cloud, ndryshon nga ajo
tradicionale.Arkitektura tradicionale e DWH është e ndarë në tre nivele: një për serverin e bazës
së të dhënave, një për serverin e OLAP, dhe një për nivelin e klientit.Tek arkitektura e cloud
është krejtësishtë ndryshe, arkitektura varion shumë nga shitësit.Disa nga përparësitë e Cloud
janë:Eshtë e menaxhuar, zgjidhjet e bazuara në cloud ofrojnë besueshmëri dhe shpejtësi
superiore.Në përgjithësi ato janë më të sigurta, janë elastike që mundësojnë që tu rritet kapaciteti,
dhe funksionon 24/7. Vitet e fundit numri i të dhënave më të mëdha dhe komplekse është rritur
dukshëm, kjo edhe e rrit nevojën për baza të dhënash më të mëdha. Përderisa numri i
përdoruesve rritet, rritet edhe madhësia e Data Warehouse si dhe kërkesa për casje në të
dhëna.Pavarësisht dobitë që i sjellë Data Warehouse, gjenerata e ardhshme e saj mendohet të jetë
pak më ndryshe.Më herët BI ka qenë dicka mjaft komplekse ku në të ka pasur, burime të
ndryshme të dhënash. ETL, OLAP dhe Data Warehouse fizike në server fizik. Mirëpo
teknologjia po shkon duke u rritur dhe duke u ndryshuar në bazë të dy faktorëve: the Cloud dhe
Virtualizimi.Pritet që të jetë më e kufizuar gjatë kombinimit të të dhënave që vijnë nga burime të
ndara.Pavarësisht disa “mangësive” Data Warehouse po ndryshon shpejtë dhe kryesisht për të
mire. Ruajtja e të dhënave në Cloud e rrit aftësinë e të menaxhuarit, si dhe eleminimin e
proceseve që në të kaluarën janë kryer në mënyrë manual. Me cdo gjë që Cloud ofron për Data
Warehouse, ku elësi i suksesit është automatizimi.Të dhënat digjitale priten të rriten me 42% deri
në vitin 2020, sipas IDC, shumë organizata e kompani të ndryshme kanë filluar që t’a vlerësojnë
Cloud Data Warehousing si një zgjidhje ideale për t’i përballuar të dhënat që janë me vëllim
jashtëzakonisht të madh dhe në rritje të vazhdueshme. Kompanitë po lëvizin gjithnjë e më shumë
nga DWH në Cloud, duke përfituar nga kursimet e kostos dhe menaxhim më të mire.Arkitekura
e bazuar në Cloud, ndryshon nga ajo tradicionale.Arkitekrutra tradicionale e DWH është e ndarë

në tre nivele: një për serverin e bazës së të dhënave, një për serverin e OLAP, dhe një për nivelin
e klientit.Tek arkitektura e cloud është krejtësishtë ndryshe, arkitektura varion shumë nga
shitësit.Disa nga përparësitë e Cloud janë: Eshtë e menaxhuar, zgjidhjet e bazuara në cloud
ofrojnë besueshmëri dhe shpejtësi superior.Në përgjithësi ato janë më të sigurta, janë elastike që
mundësojnë që tu rritet kapaciteti, dhe funksionon 24/7. Diçka tjetër që pritet të ndodhë në
gjeneratën e ardhshme është edhe arkitektura e cila nuk është e shpërndarë me asgjë, gjë që
siguron që nuk do të ketë asnjë pike të vetme të dështimit.Secila nyje vepron në mënyrë të
pavarur, nëse njëra nga makineritë dështon, të tjerët mund të vazhdojnë punën e tyre. [29]Pritet
që aftësitë e kompresimit të të dhënave të avancohen, kjo lejon që edhe të dhënat me vëllim të
madh të kenë sa më pak burime harduerike në krahasim me databazat tradicionale.Ndërsa sa i
përket përket BI edhe këtu pritet që trendi të vazhdojë tek Inteligjenca Artificiale, BI
bashkëpunues, BI i integruar dhe Cloud Analytics.Dhe, sipas parashikimeve shpenzimet për
analizat e bazuara në Cloud do të rriten 4.5 herë më shpejt.Në të kaluarën DWH & BI ishin
pothuajse sinonim i njëra-tjetrës.Nuk mund të bëhej njëra pa tjetrën.Mirëpo me zgjidhjet e reja
që ofron Data Warehousing, këto u ofrojnë bizneseve platforma më të fuqishme dhe më të
thjeshta bizneseve, duke arritur që këto të dhëna të transmetohen në kohë reale, dhe duke u lidhur
me të dhënat që janë ruajtur historikisht më herët.Kompanitë si SAP janë duke punuar
vazhdimisht në mënyrë që ta shohin se ku do të jenë këto dyja në të ardhmën.Në çdo sistem të
informacionit ekziston pjesa e front-end dhe back-end, DWH bën pjesë tek pjesa e backend.Edhe pse DWH përdoret për të ruajtur të dhëna, struktura e saj është e ndryshme nga baza e
të dhënave të transaksioneve.Kurse, BI e shfrytëzon DWH për të mbledhur informacione.Frontend përdoruesit e përdorin në mënyrë që të marrin informacionet e duhura dhe të nevojshme,
këto të dhëna mund të përfshijnë raporte, analiza të ndryshme etj.Pra, pavarësisht se edhe DWH
edhe BI po ndjekin trendet më të reja të teknologjisë prap ekziston lidhja ndërmjet tyre, ku Data
Warehouse i ruan të dhënat, kurse Business Intelligence i proceson ato të dhëna nga DWH, të
cilat i kërkon përdoruesi i biznesit. [28] Nëse dëshironi që t’i menaxhoni të dhënat tuaja në
mënyrë të duhur, ju keni nevojë për Data Warehouse, dhe në momentin që këto të dhëna

menaxhohen si duhet, është prap e nevojshme që këto të dhëna të analizohen duke përdorur BI
Tools, dhe duke u bazuar në kërkesat e biznesit.

Pyetje Hulumtuese:

1. Si mendohet të jetë Data Warehouse në gjeneratën e ardhshme?
2. Cili do të jetë roli i Data Warehouse në Business Intelligence?

4. METODOLOGJIA
Qëllimi i këtij hulumtimi është bërë duke u bazuar në medotologjinë e mbledhjes së të dhënave
sekondare. Të dhënat janë mbledhur duke u konsideruar nga burime të sigurta dhe literaturë
përkatëse për fushën në të cilën është edhe tema. Është hulumtim mbi Data Warehouse që nga
procesi i përpunimit të të dhënave deri tek rrjedha e tyre në destinacionin e duhur, ndërlidhja mes
BI & DWH, roli i DWH në sektorin bankar, mirëpo qëllimi kryesor është trendi i Data
Warehouse, cfarë do të ndodhë me Data Warehouse në të ardhmën. Punimi i kësaj teme të
diplomës është bërë duke u bazuar në metodologjinë kualitative së të dhënave sekondare.Këto të
dhëna janë mbledhur kryesisht nga burimet përkatëse online, web faqe të ndryshme, punime
shkencore, si dhe libra online. Duke qenë në dijeni se numri i të dhënave po rritet çdo here e më
tepër, kam qenë kurioze që t’i hulmutoj databazat më të mëdha dhe mënyra se si funksionojnë
ato, trendin e tyre, përparësitë dhe rolin e tyre në sektorin bankar, duke pasur parasysh se këtu ka
një sasi të madhe të qarkullimit të të dhënave. Sa i përket metodës kualitative, informacionet të
cilat i kam përdorur kryesisht janë nga artikuj e publikime online pasi që janë të rifeskuara me të
rejat e fundit, si dhe libra elektronik e punime shkencore që kanë të bëjnë me Data Warehouse
dhe Business Intelligence.

5. REZULTATET
Sasia e të dhënave e cila prodhohet cdo ditë është jashtëzakonisht e madhe! Ka 2.5 quintillion
byte të të dhënave që krijohen cdo ditë nga punët tona të përditshme.Vetëm gjatë dy viteve të
fundit janë gjeneruar 90% e të dhënave.Qasja tradicionale e menaxhimit të të dhënave nuk sht e
përshtatshme, ose kërkojnë shumë të madhe të parave, për të trajtuar të dhënat e mëdha dhe për
t’i analizuar ato.Secila kompani e përdorë teknologjinë e cila i’u nevojitet për t’i plotësuar
kërkesat e tyre.Ky studim fokusin kryesor e mban tek Data Warehouse, komponentet e saj, roli
me BI si dhe e ardhmja e Data Warehouse.Pavarësisht benefiteve të BI, rreth 70-80% të
projektve të tyre dështojnë, kjo rrjedhë nga problem i komunikimit në mes të IT dhe biznesit, dhe
dështimit për të bërë pyetjet e duhura apo për të menduar nevojat reale të biznesit. Departamentet
e IT-së bëjnë gabim nga mënyra se si e vështrojnë BI, duke kërkuar një zgjidhje të vecantë për
të.BI nuk është përgjigjia e seciles pyetje, varet nga lloji dhe nevoja e biznesit.Sa i përket llojit të
DWH i cili mund të implementohet varet nga lloji i organizatës. Ndërsa si ETL tool e cila është
zgjedhur më e mira e bazuar në performance, shpejtësi dhe efikasitet është QuerySurge. DWH
gjen përdorim pothuajse në cdo sector.Si në shëndetësi për gjenerimin e raporteve, informacione
për stok të barnave, historikun e pacientit etj.
Në sektorin publik, DWH përdoret për mbledhjen e inteligjencës.Ai i ndihmon agjencitë
qeveritare, që t’i mbledhin dhe t’i analizojnë të dhënat e taksave, për çdo individ.
Industria e mirëpritjes, shfrytëzon shërbimet e DWH për të dizajnuar dhe vlerëson fushat e tyre
të reklamimit, dhe promovimit, aty ku e kanë synimin që të sigurojnë klientë.Data Warehouse
janë duke u zhvilluar vazhdimisht për t’i mbështetur teknologjitë dhe kërkesat që kanë bizneset
kur është fjala për të dhënat dhe analizat e tyre.Dhe në fund trendi i Data Warehouse i cili do të
fokusohet në Cloud në gjeneratën e ardhshme, apo edhe do të zëvendësohet me Data Lake,
varësisht se si e vlerësojnë profesionistët e organizatës përkatëse.Ka arsye të ndryshme se pse ka
filluar të pëlqehet Data Lake, ka aftësi që të nxjerrë të dhëna të ndryshme pa limit, për dallim nga

DWH ka aftësi për të ruajtur të dhëna edhe të stukturuara edhe të pa strukturuara, ka më shumë
fleksibilitet, shkallëzueshmëri dhe mund të bëj analizë të avancuar të të dhënave, për dallim nga
Data Warehouse, si dhe përdorë algoritme më të komplikuara.
Ndërtimi i një data lake teknologjie është një ndërmarrje komplekse, që kërkon integrimin e
teknologjive të ndryshme për ruajtjen, përpunimin, operacionet, qeverisjen, sigurinë dhe analizën
e të dhënave - si dhe ekspertizën e specializuar për ta bërë atë të gjithë punën. Kur zgjedhni
stackin tuaj të teknologjisë, është e rëndësishme të zgjidhni teknologjitë që janë të
shkallëzueshme, të zgjerueshme, modulare dhe të ndërveprueshme, në mënyrë që të keni
mundësinë të përfshijnë mjete dhe teknologji të reja dhe të reja kur zhvillohen. Peisazhi i madh i
të dhënave vazhdon të ndryshojë shpejt - kështu që kjo me të vërtetë është kritike për të mbajtur
në mend që të siguroheni që të shfrytëzoni më shumë investimin tuaj.
Edhe në botën e sotme, ku adoptimi i cloud duket të jetë strategjia e çdo eksperti të TI-së, ruajtja
dhe përpunimi në realitet janë të rëndësishme për data lake të ndërmarrjeve të gjera, pasi ato
sigurojnë kontroll më të rreptë të sigurisë së të dhënave dhe privatësisë së të dhënave.
Pasi mjetet dhe teknologjitë e mëdha të të dhënave vazhdojnë të ndryshojnë me shpejtësi, në të
ardhmen e afërt Data Lake me bazë cloud mund të përdoret si mjedis i zhvillimit ose testimit për
të vlerësuar mjete dhe teknologji të reja.

6. DISKUTIME DHE PËRFUNDIME
Data Warehouse funksionon si një depo qëndrore ku informacioni vjen nga një ose më shumë
burime të të dhënave. Tre llojet kryesore të DWH janë: Enterprise Data Warehouse, Operational
Data Store, dhe Data Mart.
Katër komponentet kryesore të DWH janë: Load Manager, Warehouse Manager, Query Manager
dhe End – user access tools.Kërkesa për Data Warehouse është mjaftë e madhe, pavarësisht
kosots që ka.Ata të cilët kanë nevojë për Data Warehouse janë vendimmarrësit të cilët
mbështeten në sasi të madhe të të dhënave, po ashtu DWH përdoret edhe nga njerëzit të cilët nuk
kanë ndonjë njohuri të avancuar në teknologji, por dëshirojnë thjeshtë të fusin të dhëna.Pas
përdorimit të metodave hulumtuese dhe asaj kualitative kemi pare se si funksionon Data
Warehouse, komponetet e saj, arkitektura, roli në sektorin bankar dhe ndërlidhja e saj me BI.Me
anë të metodës kualitative kemi nxjerrur të dhënat për DWH dhe BI, karakteristikat e tyre,
përparësitë, mangësitë, të rejat më të fundit, dhe trendi i tyre.Pavarësisht se teknologjia është
duke u zhvilluar cdo ditë e më shumë, kërkesa për Data Warehouse është mjaftë e madhe.
BI & DWH që të dyja janë teknologji të ndryshme, por të përafërta me njëra-tjetrën.Përgjigjia
ideale në pyetjen se si bizneset mund të arrijnë suksesin e dëshiruar, është kombinimi në mes të
DWH dhe BI.Si përfundim secila temë e diskutuar në këtë punim e ka rëndësinë e vecantë në
lidhje me BI & DWH. Që të dyja këto kryejnë një punë të mrekullueshme në fushën e procesimit
dhe analizës së të dhënave të mëdha të cilat vijnë nga burime të ndryshme. Por një gjë dihet, se
Data Warehouse do të vazhdojë të jetë prezente, vetëm se metodat do të evulojnë, dhe
teknologjitë e reja dhe Cloud do të dominojnë në këtë fushë.

